
1 PEDRU
Apostol Pedrupa punta caq
cartan

Romacho quecarmi, apostol Pedru que
cartata  cartacorqan Jesusman  creyicur
marcdcoqcunaman. Pecunaga me tse
marcacunachopis quecayarqan, Jesusman crey-
icuyanganrecur tuquilaya sufrimientucunata
pasarmi. Tsemiapostol Pedru tsecunata musyarir
allapa llaquirnin, pecunata callpata qornin
queno nishpa cartacorgan: “Qamcunataqa
Teyta Dios allapam cuyaydshunqui. Tserecur
ama llaquiyétsu “¢Imanirraq queno sufri?” nir.
Pocu tiempullanam jipariyanqui. Tsepitaqa
Jesucristuta Dios shogashgannomi gamcunapis
shoqashqa cayanqui. Tsemi cawacuyé Jesucristu
munashganno peta cdsucurnin, y cuyanacurnin”
nir.

Pedrupaq masta musyayanequipaq leyiyanqui:
Jn 1.40-44; Lc 5.1-11; Mc 8.27-33; 9.2-8; Mt 14.22-
33; Mc14.66-72;]n 21.15-19; Hch 2-5; 8.14-25; 10.1-
11.18;12.1-19; 1C0 9.5; Ga 2.6-16.

Pedrupa saludaquinin
1 Cuyé waugicuna y panicuna, noga Pedrum,
Jesucristupa apostolnin car, que cartata
gqamcunaman escribimi: Pontu, Galacia,
Capadocia, Asia, y Bitinia marcacunacho
forasteruno ramacashqa quecayangequiman.
2 Unepita dispunishqannomi Dios Yaya
gamcunata acraydshorqequi, Santu Espiritupa

poderninwan  pellapagqna car, Jesucristu
mandacushgancunata césucuydnequipaq; y pepa
yawarninwan chipyepa jutsequicuna paqashqa
cananpaq. Diospa allapa alli queninwan shumaq
pasaquicho cawacuyé.

Diosnintsicman marcdcurmi, cushishqa cawa-
cuntsic

3 jAlabashun Teyta Jesucristupa Papénin
Dios Yayata! Pemi ancupdmarnintsic, mushoq
caweyoqta ticraratsimargqontsic, peman
llapan shonquntsicwan marcdcur cushishqa
cawacunantsicpaq. Tsepaqmi Teyta Jesucristuta
wanushqanpita Diosnintsic cawaritsimushgqa.
4Y sieluchomi wifie cawe erensiantsic quecatsin
noqgantsic chasquinantsicpaq. Tseqa manam
cosascunanotsu ushacanga, ni mapayar ismonga.
> Teyta Diosman marcdcushqam poderninwan
pe wardecamashun que patsapa ushenin junaq
salbasionta gomangantsicyaq.

6 Tseno captinmi, gamcuna cushishqa
quecayanqui. Capasmi que bidacho
imapis nacaquicunata pasayanqui, peru
tsecunaga rasllam pasarenga. 7 Porqui
marcdaquinintsicrecur sufrengantsiccunagqa
quenomi: orutam caldiyatsir tsullutsiyan oru
finu cashqanta musyayédnanpaq. Tse cuentam
sufrimientucunata  nogantsicpis  pasarnin,
Diosman mas firmi marcdcunantsic. Oroqa que
patsacho ushacaqllam. Peru orupitapis masmi
gamcunapa marcdquiniquicuna balin. Tseno
marcdcuyangequipitam Dios allapa cushicurnin,

alabayashunqui Teyta Jesucristu que patsaman
cutimuptin.

8 Jesucristuta gamcuna cuyecayanquim,
mana ricashqga quecarpis. Cananpis peta mana
riquecar marcdcurmi, allapa cushicuyanqui.
Tseno cushicuyangequipitaga manam ni
imanopa Diosta agradesiquita puedlyanqultsu
9 Que cushiqueqa: Diosnintsicman marcécur
almantsicpa salbasionnin tarishqantsicpitam.

10 Diospa une profetancunam allapa
aberwar musyapdcuyarqan Teyta Dios imanopa
salbamadnantsicpaq caqta. Tseno musyapdcurirmi,
willacuyargan  alli  queninrecurlla  Dios
salbaménantsicpaq caqta. 11 Tseno musyeta
munar “;Piraq canga? ¢lmeraq canqa?” nishpa,
caquicayaptinmi, Jesucristupa Espiritun
pecunata musyatserqan Dios  Acrashqgan
sufrinanpaq cashqanta, y wanushganpita
cawarircamur, puedeq queninwan espan-

tepagcuna pasacunanpaq caqta. 12 Diosmi
tse willacogcunata musyatserqan que alli
willaquicunaqa quiquincunapaq mana

cashqanta, sinoqa nogantsiccunapaq cashqganta.
Que alli willaquitam canan willacogcunapis
musyatsimantsic sielupita cachamushgan Santu
Espiritupa poderninwan. Que willaquipaqmi
asta anjelcunapis shumagq cdyita munecayan.

Diosnintsicmi qayamantsic jutsannagq
canantsicpaq

13 Tseno quecaptenqga, cabal nunana
cashun; imatapis alli tantiyecuryan rurashun.
Nogantsicqa llapan shonquntsicwanmi

Diosnintsicpa boluntaninta shuyacunantsic.
Pemi Teyta Jesucristu que patsaman cutimuptin,
allapa alli queninta ricatsiméshun. 14 Nopatam
Diosnintsicta mana reqir, mana allicunata ru-
rarqgantsic; cananga obedienti wamracunanona
allicunata rurashun. 15 Acramaqgnintsic Diosqa
jutsannaqmi. Tsenollam noqantsicpis jutsannaq
canantsic, allicunata rurarnin; 16 porqui Diospa
palabranmi queno escribirécan, “Jutsannaq cayé,
nogqa jutsannaq cashgino”,” nir.

17Llapan nunacunatam imatapis rurayashqgan-
manno mana pimanpis qaqdarishpa Diosnintsicqa
jusganga. Tsemi peta “Teytalld” nicarqa, que
patsacho  forasterunolla  cawashgantsicyaq
peta mantsacurnin cawacushun. 18 Une
awiluntsiccunapa mana baleq costumbrincunata
salbaquita munar ruraquicashqgam Diosnintsic
libramargantsic. Tseno cawacushgantsicpitaga
manam (ellewantsu ni oruwantsu rantimar-
gantsic. 19 Sinoqa Jesucristupa yawarninwanmi
rantimarqantsic, imeca watayoqllaragq sanu
carnishta nunacuna jutsancunapita perdonashqa
caydnanpaq wanutsiyashqanno. 20 Tsepaqmi
Jesucristuta Diosnintsic acrargan, que munduta
manaraq camar; peru que tiempuchoran
shamushqga nogantsicpa biennintsicpag.
21 Diosmi Teyta Jesusta wanushganpita
cawaritsimorqan sielucho allapa puedeq
cananpaq. Tsemi Diosnintsicman marcécur, peta
shuyaquicantsic.

22 Rasonpa caq alli willaquininta casucurninmi,

* 1:16 Lv11.45:19.2

limpiu shonquyoq quecantsic. Tsemi Diosman
marcdcoq mayintsiccunata cuyanantsic. Y
llapan shonquntsicwan vy callpantsicwanmi
jucnintsic jucnintsic cuyanacunantsic. 23 Porqui
alli cawacorqa, yape yuricushganonam
quecantsic. Tseqa manam mamadnintsiccunapita
yuricushqantsicnotsu, sinoga Diosnintsicpa
willaquininta chasquicushgantsicpitam. Tse
willaqueqa manam imepis ushacangatsu.
24 Porqui Diospa palabranmi queno escribirécan:
“Llapan nunacunapis qoranollam quecayan,
y shumaq quenincunapis wetanollam.
Qoratsaquiriptenga, wetancunapis shushurinmi;
25 peru Diosnintsicpa willaquinenga imepis
manam ushacangatsu”,” nishpa.
Que alli willaquitam nogantsicman willa-
cayamorqan.

2

1 Tsemi jaqiriyé uliquicunata, mana alli que-
car alli tuquicunata, chiquinaquicunata, wasa
rimecunata y waquin mana alli rurecunatapis.
2 Antis lichipaq llullu wamra locuyaqno, qam-
cunapis locuyepa Diospa rasonpa alli willaquin-
inta ashiyé, tseta wiyacurnin, mas yachacur sal-
bacuyénequipaq. 3 Porqui gamcunaqa Diospa alli
queninta musyayargonquinam.

Jesucristoqa simientupaq maestra ruminomi

4 Cuyé waugicuna panicuna, cananga
Teytantsic Jesucristuwan jucnolla cashun. Petam
wayipa simientunpaq allapa baleq mayestra

* 1:25 1s40.6-8



1 PEDRU 2:5 Vi 1PEDRU 2:9

rumino cananpaq Diosnintsic acrarqan. Peru
waquin nunacunanam mana alli rumitano
jitariyargan. 5> Qamcunapis baleq rumi cuentam
cayanqui. Tsemi Diosnintsic mana ricacoq
templuta qamcunapita ruranqga. Tsenopa
saserdotincuna car, Diospaq qareta apaqno
peman alma y cuerpu entregaquicuyé. Tsetaqa
Teyta Dios cushicurmi, chasquiydshunqui Teyta
Jesucristurecur. 6 Porqui Diospa palabranmi
Jesucristupaq queno escribirécan:
“Noga Diosmi Sion nishqan jircaman
allapa baleq acrashqa mayestra rumita chura.
Pipis peman marcécoqcunaga
manam imepis penqacushqatsu cayanga
7 Nogantsic creyicogcunapaqqa allapa baleq
ruminomi Jesucristu quecan; peru mana creyi-
coqcunapaqga Diosnintsicpa palabranmi queno

nican:
“Wayi perqaqcuna ‘Manam allitsu que

rumeqa’ nir, jitariyanqanmi, cananga

mayestra rumino churacérishqa quecan”™ nir.
8Y quenopis nicanmi:

“Tse rumichomi trompisayanga”™ nishpa.

93k

Tsemi palabranta mana césucoqcunaga jutsaman
ishquiyanga. Tseno pasayinanpagmi suertincuna
y destinuncuna cargan.

9 Peru noqantsictaga Diosnintsic acramar-
gantsic pe mandacoqta sirwinantsicpaqmi, y
pellapagna canantsicpaqmi. Tsemi Diosnintsic

* 2:6 1s28.16 © 2:7 Sal11822 * 2:8 Is8.14

alli rurashqancunata willacunantsic. Pemi jorqga-
marqantsic paqaschono quecashqantsicpita,
actsichonona alli cawanantsicpaq.” 10 Nopataga
manam Diospatsu cargantsic; cananmi Si
pepana quecantsic. Nopataga Diosnintsic
manam ancupdmargantsictsu; peru cananga
ancupamantsicnam.

Dios mandacushqanno cawacushun

11 Cuyé wauqicuna panicuna, que patsacho
forasterunolla cayaptiquim, gamcunata
rogayaq mana alli muneniquicunata
manana rurayanequipaq. Porqui tsecunaqa
almantsicpa contranmi quecan. 12 Diosta
mana cdsucoq nunacunapa nopanchondqa alli
cawacushun. Tsemi pecuna mana allita ruraq
nunacunapagno noqantsicpaq parlecarpis, alli
rurashqgantsiccunata ricarnin, Diosnintsicta
alabayanga pe shamunan junag.

Autoridacunata cdsucushun

1314 Teyta Diosnintsicrecur llapan
autoridacunata casucushun; nasionnintsiccho
mandacoqtandqa mayor autorida canganrecur,
respetashun. Tsenolla pecuna churashgan
autoridacunatapis. Porqui  pecunam
mana alli ruraqcunata castigayanqga, y alli
ruraqcunatanam shumaq ricayanga. 15 Porqui
Diosnintsicqa munan allillata ruranantsictam.
Tsenopam mana cdyicoq upano nunacunatapis
upéllatsishun, manana noqantsicpaq imatapis
parlayananpagq.

* 2:9 1s43.20-21; Ex 19.6

16 Qamcunaga cawacuyé libri nunacunano.
Peru ama “librinam c&” nir, llutancunata ru-
rayétsu. Sinoga Diosnintsicpa sirweqnincunano
cawacuyé. 17 Llapan nunacunata respetacuyeé.
Cuyayé Diosman creyicoq waugintsiccunatapis.
Diosnintsicta mantsacur cawacuyé. Tsenolla
mantsacuyé nasionnintsiccho mandacoqcunat-
apis.

Sirwipacoqcuna patronnincunata
cdsucuydnanpaq

18 Sirwipacoqcuna, patronniquicunata
respetacuyé, alli captin o mana alli
captinpis. 19 Diosnintsicpa munenincho
cawayashgequirecur, mana jutsequicunapita
sufritsiyashuptiquipis, ama ajayayétsu. Porqui
mana ajayashpa sufrimientucunata pasarqa
Diospaq allim quecayanqui. 20 Sitsun jutsata
rurayashqequipita castiguta chasquiyanqui,
¢ima allitataq rurayanqui? Peru juc nuna allita
ruranganpita castiguta pasensiacur chasquerqa,
allapa allim Diosnintsicpaq quecan. 21 Tseno
sufrinantsicpagmi Diosnintsic gayamargantsic.
Jesucristu noqantsicrecur sufrishqa captinmi,
musyantsic peno sufrinantsicpaq cashganta.
22 Péga ni ima jutsatapis manam rurargantsu,

ni pitapis uliparqantsu.” 23 Nunacuna
ashayaptinpis, péga manam asharqgantsu.
Magqayaptinpis, manam mana allipaqa

contistacorqantsu.  Sinoga Diosnintsicmanmi
marcécorgan meresiyashqanmanno jusgananpag.
24 Cruscho wanurmi, jutsantsiccunata

* 2:22 1553.9

quiquin apacorqan. Manam jutsata rurar
cawanantsicpaqtsu jiparqan, sinoqa allillata
rurarna cawanantsicpagmi. Pepa eridanrecurmi
Diosnintsic juclaya nunatana ticratsimarqgantsic.
25 Nopataqga oqracashqa tishanomi puricorgantsic;
peru cananga Jesucristuwannam quecantsic.
Pemi alli cawacunantsicpaq cuidamantsic
Ushacunata mitseq cuenta.

3

Casaducuna alli cawacuyé

1-2 Tsenolla, casadu warmicuna, Diosnintsicpa
alli willaquininman gowequicuna mana
creyiyaptinpis, pecunapa mandaduncho
cawacuyé. Tsemi respetosa y alli cawacuyan-
gequita ricarnin, qowequicunapis Diosnintsic-
manna paqwepa creyicuyanga, Diosnintsicpaq
mana parlapécaptiquipis. 3 Ama yarpacachdyétsu
aqtsequicunata tuquilayaman nactsaquita, ni
orupita areticunata, wallgacunata, sortijacunata
churaquita, ni alli caq ropacunapaq. ¢ Antis
shongiquicunacho yarpacachdyé shumaq alli
cawaquipad. Tseno cawacurnenqga, Diospa
riqueninchopis allapa baleqmi quecayanqui.
5 Tsenoshi cuyellapaq caydnaq Diosnintsicman
marcdcoq une warmicunapis. Pecunash
gowancunapa mandaduncho cawayanagq.
6 Tsenollash Sarapis cdsucurnin, shumaq
respetunwan  “Seflornimi  canqui” ninaq
gowan Abrahamta. Y gamcunapis allicunata
rurarnenga, y mana imapitapis mantsacushpa
cawarnenga, Sarapa wawan cuentam cayanqui.

7 Tsenolla, casadu nunacunapis, shumaq
tratayé warmiquicunata. Porqui pecunaqa allpa
tasano delicadum cayan. Diosmi alli queninwan
ishquequita wifie caweta qoyéashorqonqui. Tseno
quecaptenga, warmiquicunata shumaq cuyashpa
watayé. Tseno mana rurayaptiqueqa, imatapis
Diosta mafiacuyaptiqui manam wiyaydashunquitsu.

Quecunatam ruraydnequi alli caydnequipaq

8 Tsemi gamcuna cawayé juc shonqulla.
Juc castanolla cuyanacur, ancupdnacur Yy
umildi nunacuna cayé. 9 Pipis mana allita
ruraydshuptiqui, gamcunaga ama cutitsiyan-
quitsu mana allipaqa. Ni ashayashuptiquipis, ama
ashayanquitsu. Tsepa rantenqa, Diosnintsicta
mafacuyanqui pecunatapis bendisionta
goycunanpad. Tseno canantsicpaqmi
Diosnintsic gqayamargantsic, y tseno rurashqagqa
bendisishqam cashun. 10 Porqui Diospa
palabranmi queno escribirécan:
“Pipis alli cawaquita munarqa,
y cushi cushi caweta munarqa,
ama mana allicunata parlatsuntsu ni

ulicutsuntsu.
11 Mana alli rurecunapita witicur, allillatana ru-
ratsun.

Pi mewanpis alli cawadquita tiratsun.
12 Alli ruraqcunataqa Diosnintsic ricarécanmi.
Y llapan mafiacushgancunatapis wiyanmi;
peru mana alli ruraqcunataqa,

manam riquetapis munantsu”,* nishpa.

* 3:12 Sal34.12-16

13 ¢Pirag qamcunata mana allita ru-
rayashunquiman, alli rurecunapaq siempri
yarpacachécayaptiqui! 14 Peru sitsun
allicunata rurecayaptiquipis sufritsiydshunqui,
Diosnintsicmi cushiquita qoydshunqui. Tsemi
pitapis ni imatapis mantsayanquitsu. 1> Mas bien
llapan shongiquicunawan Teyta Jesucristuta
respetayé. Y peman imarecur creyicuyangequita
pipis tapuydshuptiqui, shumaq cdayitsiydnequipaq
listu quecayé. 16 Peru gollmi shongiquicunawan,
y alli consensiequicunawan respetacurnin
contistayeé. Tsemi wasequicuna rimaq
nunacunapis pengacuyanga, Jesucristurecur
shumaq cawacoqta ricayashurniqui.

17 Diosnintsic permitiptin, allicunata rurayan-
gequipita sufrirnenqga allitam rurecayanqui.
Peru mana allicunata rurayangequipita sufrir-
nenga, manam ni ima allitatsu rurecayanqui.
18 Tsenomi Jesucristu jutsannaq quecarpis,
juc cutilla wanorgan jutsantsiccunarecur,
Diosnintsicman pushamaénantsicpagq. Nuna
queninwanmi  wanorqan, peru Santu
Espiritunmi cawaritsimorqan. 19 Infiernucho
presu quecaq almacunamanpis ewarqgan
willapdcunanpagmi. 20 Pecunaga cayargan
Noepa tiempuncho mana cdsucoq wanushqa
nunacunapa almancunam. Diosnintsicqa allapa
pasensiacurmi, tse mana alli ruragq nunacuna
jutsancunata jaqiydnanpaq shuyararqan.
Tseyagnam Noe barcutano arcata rurargan.
Peru puwaq nunacunallam tse arcaman
yecur, salbacuyarqan yacucho wanuyédnan

quecaptin. 21 Tse yacoga cargan canan
bautisacongantsicnomi. Tsemi bautisacurnenqa,
salbacushqa cantsic, Teyta Jesucristu wanur
cawarimonganrecur. Bautismogqa manam
garantsiccho mapata paqgacunantsicpaqtsu,
sinogqa alli consensiantsicwan Diosnintsicta
sirwinapaq dninantsicpagmi. 22 Pemi sieluman
eucur, Dioswan juntu quecan, anjelcunapa
y llapan imana caq poderyoqcunapapis mas
mandacoqnin.

4

Yachenintsicmanno Diosta sirwishun
1 Jesucristu sufrishqa quecaptenqa, gamcu-

napis listu quecayé imachopis sufriydnequipagq.
Pipis tseno carga, yachaconqa manana jutsata
rurar cananpaqmi. 2 Tsenam mana alli
munapayanqgancunatapis manana rurayanganatsu.
Sinoqga Dios mandacushgancunatanam
rurayanqa que patsacho cawayanganyad.
3 Amana Diosta mana cdsucoq nunacunanoga
tuquilaya bisiucunata rurayénatsu: Puntatam
mana alli bisyiquicunata munapar, machacur,
melandyangequiyaq  micur, upur, fiestan
fiestan  puricur, imajincunata  Diostano
adorar, Diosta mana cdsucoq nunacunawan
juntacashqa puricuyarqequi. 4 Cananga tse
nunacuna mana alli rurenincunaman manana
juntacuyaptiquim, tse nunacuna mana cayicurnin,

gqamcunapa contrequicuna parlayan. 35 Peru
tse nunacunaga imecarpis Diostam cuentata
qoyanga. Tsepaqmi péqa quecan cawagcunapa
y wanushqacunapa jusgacoqnin Dios. 6 Tseno

captinmi, wanushqga quecaq nunacunamanpis
alli willaquininta willacorgan, cuerpuncuna
wanunanpaq jusgashqa captinpis, almancunaga
Diosnintsicwan imeyaqpis cawayédnanpagq.

Jucnintsic jucnintsic yanapanacushun

7 Que patsacho llapan cagcunapa
ushaquenin chécamunnam. Tsemi gamcuna
cabal nunacuna car shumaq cawacur,
mana qongellata Diosnintsicta mafiacuyé.
8 Llapanpita mas alleqa jucniqui jucniquicuna

ancupdnacur cuyanacuyanequim. Tseno
cuyanacurmi, jutsequicunapitaga  perdo-
nanacuyanqui. 9 Wayiquicunaman nuna

mayiquicuna chamuptinpis, mana ajayashpa
chasquinacuyé. 10 Diosnintsic qoyéashongequi
yacheniquicunamanno nuna mayiquicunata
yanapayé. Tseno carqa, alli mayural cuentam
rurecayanqui Diosnintsic munashqanno. 11 Pipis
willapdcurnenqga, willapacutsun Diospa palabran
nenqannolla. Y pitapis yanaparqa, Diosnintsic
yanapangannolla yanapecutsun. Tseno
rurayanqui Jesucristurecur, Dios alabashqa
cananpagmi. jPemi imeyaqpis puedeq canga,
y alabashqa canqa! {Tseno catsun!

Sufrirninpis, cushlshqa cawacuyé

12 Cuyashqa waugicuna y panicuna, que
junaqcuna imatapis sufrirnin, ama llaquicur
mantsacdyétsu “¢Imanirraq queno sufri?” nishpa.
13 Mas bien Jesucristurecur sufriyangequita
cushicuyé. Tsepitam poderninwan chipapéquicar,
cutimunan junaq allapa cushishqa cayanqui.
14 Jesucristuman creyicuyangequirecur pipis

ashaydshuptiqui cushicuyé. Porqui Diosnintsicpa
puedeq Espiritunmi qamcunachoqga quecanga.
15 Qamcunacho ama sufriquicuna catsuntsu
mana alli rureniquicunapita, wanutsiquipita,
suwaquipita, ni mana combienegman metic-
uyangequipita. Tsecunaga penqaquipaqmi.
16 Peru Teyta Jesusman creyicuyangequirecur
sufrirnenga, ama pengacuyétsu. Antis tserecur
Teyta Diosta alabecuyé.

17 Porqui Teyta Jesusman creyicogcuna
sufriydnan tiempu chéaramushganam. Tseno
nogantsicpita qallecaptenqa, ¢imanoraq
calldyanqa Diospa alli willaquininman mana
creyicogcuna? 18 Si Diosnintsic munashganno
alli ruraqcuna salbacuyanga sufrimientucunata
pasarninraq, ¢/ima suertiraq calldyanqa llutan
ruraq jutsasapacuna?” 19 Diosnintsicpa
muneninpita sufrirninpis, allicunata rurayé, y
bidequicunata entreguecuyé camacoq Diospa
maquinman. Péga manam qongacuntsu.

S

Mandacoqcunapaq willapdquicuna

1 Cuyashqa mandacoq waugicuna, nogapis
gamcunano mandacoq waugim ci. Jesucristu
sufrishqancunataqa quiquimi ricarqa. Nogqapis
gamcunanomi Jesucristuwan gloriacho
cashaq. Tsemi qamcunata willapdyaq. 2 Usha
mitseq Ushancunata cuidagqno gamcunapis
Diosman creyicoqcunata cuidayé.  Pecunata
alli boluntaniquicunawan ricayé. Peru ama

* 4:18 Pr11.31

pipis mandayéashuptiquillaga, tseno rurayétsu;
sinogqa  Diosnintsic munashganno ganas
ganaslla rurayé, qellepaqg mana erayashpa. 3Y
ama patronnoga cuentequicunacho quecaq
waugqicunata allqutsayétsu; antis alli ruraq cayé
pecunapaq. 4 Tsemi puedeq mitsimagnintsic
Jesucristu cutimur, gqamcunata juc premiutano
goycuyashunqui gloriancho wifiepa Wwifienin
cawayanequipaqg.

> Tsenolla gamcunapis jobincuna y shipash-
cuna, mandayashogniquicunata casucuyé. Y llape-
qui jucniqui jucniquicuna qollmi shongqiquicu-
nawan respetanacuyé. Porqui Diospa palabran-
pis quenomi escribirécan:

“Diosnintsicqa manam yanapantsu musyaq tuco-
gcunata;

peru qgollmi shonquyoqcunataqa alli
queninwanmi yanapan”” nir.

6 Tseno captin umillaquicuyé puedeq

Diosman, dispunishqan  0ra  ch&muptin

gamcunata mas baleqman churaydshunequipagq.

7 Imapis yarpacachéniquicunata Diosnintsicpa

muneninman jaqiriyé. Péqa cuyecamantsicmi.

8 Alli penseniquicunawan cabal nunana car,
mdacoq Mdécoq cayé. jPaqtarag, mana alliman
ishquiyanquiman! Porqui chiquiyashogniquicuna
diabloga, imeca mallagashqa leonnomi gaparir
gayarir, purican gamcunapa marcaquiniquicunata
ushacératsinanpagq. 9 Tsemi Diosnintsicman
mas marcacur tsaracuyé, diabluta mana
casurnin. Musyayanquim mecho tsechopis
gamcuna sufriyangequinolla waugintsiccuna

* 5:5 Pr3.34

sufricayanqganta. 10 Peru que patsacho pocu
tiempulla  sufriyashqgequipitam  Diosnintsic
jutsannaqtana ticratsiydshurniqui, alli firmi
tsaracoqta y callpayoqta catsiydshunqui. Y
quiquin Diosmi alli queninwan acrayéshorqequi,
Teyta Jesucristuwan gloriancho wifiepa wifienin
cayanequipaq. 11 jPuedeq queninrecur pe
imeyaqpis alabashga catsun! jAmen! (Tseno
catsun!

Cartapa ushanan

12 Diosnintsicman alli marcidcoq waugqintsic
Silvanutawanmi que cartata escribitsimi.
Tsemi willapdyaq Diospa allapa alli queninta
cdyitsiyarniqui. Y que niyanqagga rasonpa
caqllam. Que willapdyanqaqcunata cdsucurnin
tsaracuye.

13 Babilonia® nishqan marcacho waugints-
iccunam  saludusniquicuna  apatsicaydmun.
Pecunatapis gamcunatanomi Diosnintsic
acrashqa. Tsenollam Marcospis, wamra cuenta
car, saludaydshunqui. 14 Jucniqui jucniquicuna
waqupdanacur saludanaquicuyeé.

Teyta Jesusman creyicurnin, llapequi shumaq
pasaquicho cawacuyé. Tseno catsun. Amen.,

5:13 Tse tiempu creyicoqcuna Roma marcapaq Babilonia
niyarqgan.

